
O COMPROMISO SOCIAL DE
ARTURO NOGUEROL BUJAN
Raul Soutelo Vazquez*

Resumo: Este artigo repasa os aspectos principais do pensamento fisiocratico de
Arturo Noguerol Bujan e do seu compromiso social cos labregos e cos obreiros ga-
legos. Salienta, tamén, a sua actuacion no proxecto de pais que desefiou 0 move-
mento galeguista das Irmandades da Fala no primeiro terzo do século pasado.

mo economico.

Abstract: Thys essay reviews the main aspects of Arturo Noguerol Bujan’s physiocra-
tic thought and his commitment to Galician farmworkers and working-class. The essay
stresses as well his performance regarding the country-construction project designed by
the nacionalist movement As Irmandades da Fala (Brotherhood supporting the Galician
language and culture) first third of the last century.

Keywords: agrarian reform movement, tyranny (caciquismo is a peyorative term for rule
by local bosses), physiocratic, Galician nationalism, protectionism.

A Fundacion Pena Novo convidounos recentemente a participar no documental
que ven de grabar sobre a figura senlleira de Arturo Noguerol Bujan co gallo do setenta
cabodano do seu asasinato. O cometido que nos encargaron consistia en lembrar o
compromiso social, 0 pensamento rexenerador da economia galega e a participacion
deste persoeiro nas angueiras que emprenderon os membros ourensans das Irmand-
ades da Fala. Esto obrigounos a volver sobre a produccion xornalistica de Noguerol Bu-
jan para analizar os trazos que caracterizaron o seu proxecto reformador da economia
agraria galega e comprometido cos sectores populares da nosa terra.

Coémpre lembrar, en primeiro lugar, que Arturo Noguerol pertence a xeracién
1880, o0 mesmo que Vicente Risco ou Ramén Otero Pedrayo, cos que mantivo unha
forte relacion persoal e intelectual no grupo formado arredor da revista Nés (Beramendi
e Nunez Seixas, 1995: 100 e 135). El procedia dunha familia de propietarios abastados
qgue conservaban rendas e terras pero xa estableceran a sua residencia na cidade de
Ourense, como fixera, tamén, a familia de orixe de don Ramon de Trasalba. Ademais,
en 1903 herdou o pazo de A Martinga xunto con outras terras e inmobles que posuian
en Ourense as irmans Josefa e Jesusa Montes Martinez. Tifa pois uns referentes e
intereses, como propietario e rendista, moi semellantes és de Losada Diéguez ou de
Otero Pedrayo.!

Noguerol formouse en Dereito como Risco. Exerceu de procurador e como sec-
retario municipal en Rianxo e Naron. Foi o arbitrista, o financieiro e o colaborador eficaz
nas angueiras culturais do Grupo NJs ourensan. El recuperou o periddico rexionalista
O Tio Marcos da Portela co veterinario Xavier Prado ‘Lameiro’, foi administrador e co-
laborador da revista La Centuria entre 1917 e 1918, e o xerente de NJs ata 1923. Pero
Arturo Noguerol cofiecia de perto a dura realidade social da miseria, da emigracion a
América e do caciquismo que padecian os labregos de Vilamarin e dos outros concel-
los da periferia rural de Ourense. Nesta comarca desenvolveuse, tamén, unha forte
mobilizacién agrarista dende comezos do século pasado e Noguerol axifia participou
nela. El cofiecia a Bricio Serantes Echegaray, o lider agrario filosocialista que organizou
a campana antiforal do Directorio de Teis na provincia de Ourense. Era amigo, tamén,
de Antonio Bujan, outro propietario rendista do Ribeiro que foi un dos principais lideres
agrarios a carén de Basilio Alvarez. Esto explica que Arturo Noguerol formase parte
dese grupo de mozos ilustrados que asinaron o Manifesto de Ourense e apoiaron a
campanfa de axitacion agrarista de Accion Gallega entre 1910 e 1914.

Mais o radicalismo verbal do cura de Beiro non engaiolou a Arturo Noguerol,
que axifia se decatou da demagoxia populista daquel e foi un dos primeiros en denun-
ciar os efectos negativos da politizacion das sociedades agrarias. Noguerol Bujan fixo
unha critica durisima de Accién Gallega no artigo titulado “Sociedades agrarias e politi-
ca” que publicou no peridédico O Tio Marcos da Portela, o 21 de abril de 1917. Afirmaba
que Basilio Alvarez sé queria satisfacer as stias ambiciéns politicas e presentaba 6s
seus antigos companieiros como:

[...] Apostoles de pallabarro que tefien da vida labrega o mesmo cofiecemento que das

montafas da Ida [...] Botan man de catro ditos moi soantes, cuspen media ducia de pa-

rolas fortes contra os que mandan [...] O padricador dilles que cando se asocien remata
canto é causa de traballos, gastos e disgustos para iles [...] Os pobres labregos, admira-

1 A documentacién da Casa de A Martinga (Cornoces de Amoeiro) que conserva Lucia Paradela demostra
que Arturo Noguerol recibiu esta herdanza das irmans Montes Martinez, pero non aclara cando a vendeu nin
a quen o fixo, como xa expuxemos no seu dia (Soutelo Vazquez, 1999).

dos da valentia daquil home que se atreve a chamarlle 6s caciques darriba e de abaixo
un milleiro de aldraxes, coidando que canto il di & verdade, apuntanse na sociedade [...]
As cousas seguen coma antes, soio que o labrego ten de menos os cartos que tivo que
dar pra sociedade. Vefien as eleccions e 0s labregos dinlles que seran iles donos do con-
cello e faran canto queiran cos repartos e coas prebendas [...] Votan a quen lle manda o
que os dirixe, outro xa case-cacique, pero as elecciéns pérdense porque 0s que mandan
amasaron a bica ala enriba [...] O padricador que os levou a tales zarramalladas marchou
para Madrid empregado polo Goberno e as sociedades van esmorecendo sin froitos [...]
Cando vexades unha, preguntade quen a dirixe e pensade no que andara buscando,
porque vos, labregos, sodes a escada onde suben para aprexir algo mais eses lobos con
pelica de ovella.?

Arturo Noguerol non era un demagogo populista. Como fisiécrata opunase &
industrializacién e 6 éxodo rural e propufia unha alternativa rexeneracionista do agro
galego que fose mais eficaz para adaptar as pequenas explotacions e menos conflictiva
para os labregos. Consistia esta en “facer que a terra renda mais con menos esforzo,
non con provocacions, enganos, promesas incumplidas, verbas aloumifieiras nin al-
draxes pros gobernantes™. A vision que tifia Arturo Noguerol dos problemas da Galicia
rural asemellabase mais & dos seus amigos Xavier Prado, Vicente Risco ou Losada Dié-
guez, cos que participou en varias iniciativas editoriais. Foi Vicente Risco quen albiscou
axifia a capacidade de analise socioecondmica que tifia 0 seu amigo e convidouno a
participar con algun artigo na revista La Centuria. Arturo Noguerol deitou nela as suas
reflexions sobre as causas e as consecuencias da radicalizacién da loita agraria contra
os foros, o caracter especifico de Galicia e sobre as condicions laborais dos obreiros
das cidades galegas. Estes artigos confirman o achegamento de Arturo Noguerol 6 Ga-
leguismo e a sua incorporacion as Irmandades da Fala, que acababan de nacer, pero
indican, tamén, a fonda preocupacion social que tivo durante toda a sua vida.*

Non foi casualidade, pois, que Otero Pedrayo o definise como unha persoa em-
prendedora e dinamica dotada dunha poderosa intelixencia é servizo da rexeneracion
de Galicia. Noguerol Bujan desefiou o programa agario das Irmandades da Fala, cen-
trado no cooperativismo como férmula de integracion das pequenas explotacions fami-
liares nos mercados e na demanda dunha nova politica econémica do Estado liberal
espanol que respectase e protexese os intereses agricolas e gandeiros de Galicia. Os
artigos titulados “Problemas agricolas de Galicia” e “Proposicions pro réxime agricola de
Galicia”, que publicou en O Tio Marcos da Portela (7 de maio de 1917 e 21 de xullo de
1918), ou o famoso “Soluciéns 6 problema agrario” (A Nosa Terra, 30 de xullo de 1918),
sentaron os alicerces dese programa agrario das Irmandades. Convertéronse asemade
no referente de Vicente Risco e de Antdn Vilar Ponte cando esbozaron un programa
de reforma da agricultura galega. As medidas que propufa Arturo Noguerol pretendian
consolidar as pequenas explotaciéns familiares de Galicia e 6 campesifiado na propie-
dade da terra, comprometendo 6 Estado liberal espafol da Restauracién para:

2 Citamos, textualmente, do artigo “Sociedades agrarias e politica”, O Tio Marcos da Portela (21-4-1917), 22
época.

3 Citamos, textualmente, do artigo titulado “Problemas do labrego galego”, O Tio Marcos de Portela, (7-5-
1917), 22 época.

4 Referimonos 6s artigos titulados “el boicott”, “La patria” e “La reduccién de la jornada”, que apareceron,
respectivamente, nos numeros 1, 2 e 6 de La Centuria.

1. Eximir do pago de contribuciéns 6s pais de familia que vivisen da agricultura
con menos de dous ferrados de terra.

2. Evitar o minifundio pola subdividisién das propiedades en leiras inferiores a
media hectarea para as hortas (preto dos nucleos de poboacién) e de menos dunha
hectarea no resto das parcelas.

3. Declarar ceibe de embargos os patrimonios familiares inferiores a 10 hecta-
reas.

4. Establecer o dereito preferencial de retracto para os parceiros e arrendatarios
que levasen mais de cinco anos traballando nunha explotacion cando esta se vendese,
coa finalidade de consolidar &s familias labregas na propiedade da terra.

5. Eximir da contribucién territorial durante dez anos para os terreos adicados a
pasto, co obxectivo de fomentar a especializacion gandeira da agricultura galega para
que poidese competir coas carnes chegadas do Rio da Prata.

6. Redimir obrigatoriamente os foros a peticién dos labregos que pagaban a
renda e traballaban esas terras.®

Arturo Noguerol sobardaba na cuestion foral o posicionamento do resto do Gru-
po N6s ourensan e amosaba claramente o seu compromiso cos labregos galegos. Des-
envolveu este programa agrario no folleto “Parolas sobre a propieda”, que publicou en
1918, e nas sucesivas colaboracions que mantivo en A Nosa Terra e na revista NJs ata
1923. Converteuse no especialista na cuestion agraria da Irmandade Rexionalista de
Ourense. Percibese a sua pegada arbitrista e pragmatica nas reclamaciéns que plan-
texaron 6 novo goberno en 1918. A construccion urxente do ferrocarril entre Zamora e
Ourense e das estradas provinciais, a ampliacion dos portos de A Corufa, Vigo e Vila-
garcia para adaptalos 6 comercio internacional, e a proteccion para a exportacion dos
vifios galegos no marco do tratado comercial con Francia non tifian moito que ver, apa-
rentemente, coa teoria risquiana do nacionalismo galego. Pero resultaban fundamen-
tais para fomentar a creacion de emprego e a exportacion das riquezas gandeiras da
nosa terra. O propio Noguerol asinou, daquela, un telegrama ¢ presidente do Consello
de Ministros, en representacion dos rexionalistas ourensans, denunciando os atrancos
estructurais que padecia a economia galega.

[...] Los intereses de la nacién gallega no son guardados debidamente por protecciones y
organizaciones caciquiles que hacen huir a nuestros hermanos un busca de bienestar y
libertad de que aqui los privan sus tiranos [...] El conocimiento de los intereses de nuestra
comarca y nuestra raza y la concepcioén moral de nuestro pueblo nos hace esperar de
vuestra excelencia que desistira para siempre en que la representacion de Galicia pueda
ser ostentada en momento alguno por Besada, autor de la ley de alcoholes que evidencia
un desconocimiento abisinio de las necesidades actuales de la agricultura gallega.®

A Noguerol preocupéballe a deriva revolucionaria do conflicto antiforal, enci-
rrado polas arelas abolicionistas dos agrarios, os intereses electorais das faccions po-
liticas, a inoperancia dos gobernos da Quenda dinastica no contexto da crise politica
da Restauracion e as arelas duns tempos novos que espertara o triunfo da revolucién

5 Sintetizamos os puntos expostos por Arturo Noguerol no artigo titulado “Soluciéns 6 problema agrario”, A
Nosa Terra ( 30-VII-1918: pp. 1-2). Propufia que os labregos que traballasen unha terra grabada cunha pen-
sion foral poidesen obrigar 6 dono do directo a redimirlla, capitalizando a terra 6 prezo medio dos productos
cultivados nesa bisbarra nos dltimos dez anos e o interés do difieiro en 1763. Poderian pagar a suma capita-
lizada ou entregar s6 un terzo e seguir pagando a renda durante 29 anos mais.

& Citamos, textualmente do telegrama reproducido por La Region (5-1-1919). Resumimos arriba o contido do
artigo “Peticiones regionalistas” (La Region, 7-1V-1918).

soviética na outra punta de Europa. El defendia a mobilizacion dos labregos a través
das sociedades agrarias porque coidaba que era a resposta mais efectiva diante da
situacion de explotacién econdmica, subordinacion social e dominacién politica que pa-
decian por culpa do estado centralista espariol aliado cos caciques locais.

[...] O problema agrario é gravisimo: o progreso da técnica, a emigracion a América en
plena propaganda bolchevista, os abusos de poder e a pasividade dos tribunais perante
os desmans caciquiles, fixeron que os campesifios perderan a resignacion e a estupida
mansedume que o caracterizaba. Si se retarda uns meses mais, sera ineficaz toda solu-
cién gubernativa que abra cauces de legalidade a solucién do problema foral.”

Noguerol tifia para el que as organizacions agrarias eran un instrumento moi Util
do que dispufian os labregos para frear as arbitrariedades da administracion e da xusti-
za locais, que estaban controladas polos caciques que constituian o alicerce do sistema
clientelar e do fraude electoral que mantiveron os partidos dinasticos durante toda a
Restauracién. Salienta, asemade, outras funciéns moi positivas que podian desempe-
Aar as sociedades agrarias. Estas aforraban uns bons cartos 6s paisanos e melloraban
as relacions entre os vecifios cando solucionaban de xeito amistoso os pleitos entre os
socios. Mesmo estaban creando e sostendo escolas coa axuda econémica dos vecifios
que estaban emigrados en América, sustituindo a inoperancia do Estado espariol. O
agrarismo era, pois, unha escola de cidadania que “siembra en las masas campesinas
el renacimiento espiritual que reclama hondas transformaciones sociales”. Fomentaba
a “cultura campesina en el espontaneo resurgir de las ansias emancipadoras del agro,
incorporado ya a la vida civil”. Co feliz resultado de que “nuestros labriegos no viven ya
de espaldas a cuanto ocurre en la ciudad, alternando el laboreo de sus tierras con la
instruccion leyendo diarios”.®

Arturo Noguerol salientaba o papel social dos emigrantes e retornados da emi-
gracion como elite local que debia dirixir e impulsar o asociacionismo agrario®. Deca-
touse axifa de que os obreiros industriais e da construccion estaban acadando unha
presenza importante na sociedade galega dos anos vinte do século pasado e propuxo
unha serie de medidas para mellorar as condiciéns de vida dos obreiros, tales como
establecer legalmente a duracion da xornada laboral, seguros de desemprego e de xu-
bilacién ou negociar cos sindicatos e arbitrar os conflictos, que comezaron a aplicarse
durante a dictadura de Primo de Rivera.

As suas ideas tiveron unha fonda pegada no pensamento econémico do Ga-
leguismo de antes da Guerra Civil. Antén Vilar Ponte retomou varias delas e, nomea-
damente, a sua proposta de suprimir a contribucién para as terras adicadas a prado
durante dez anos, no famoso artigo “A escravitude da Nosa Terra: Galicia peor tratada
ca unha colonia de negros” (La Zarpa, 20-XI-1921). Ambos os dous coincidiran nos mi-
tins cos que pretendian espallar o nacionalismo entre os labregos. Noguerol colaborou,
tamén, con Antén Losada Diéguez e con Vicente Risco na redaccién do programa e
da tactica politica coa que procuraban achegar as sociedades agrarias 6 nacionalismo

7 Citamos do devandito “A xustiza rural e a laboura das sociedades agrarias”, La Zarpa (29-9-1921), Biblioteca
da Deputacién de Ourense.

8 Citamos, textualmente, do artigo titulado “Inquietud espiritual en el agro”, La Zarpa (16-10-1921). Noguerol
Bujan citaba como exemplo desas arelas de aprender o caso de Quintela de Canedo, un pobo de pouco mais
de cincuenta habitantes no que habia vintecinco suscritores de La Zarpa. Ctamos do artigo de “Inquietud
espiritual en el agro”, La Zarpa (16-10-1921), B.D.O.

9 Véxase, como exemplo, o seu artigo “Problemas agricolas de Galicia”, O Tio Marcos da Portela (7-4-1917).

galego™. Semella que esta ia progresando ata finais de 1923, porque xa estableceran
representacions locais en moitas vilas da provincia (Maceda, Molgas, Esposende, Alla-
riz, Caldelas, A Teixeira e Carballifio), cando se produciu o golpe de estado de Primo
de Rivera.

O desastre militar en Marrocos, a crise social interna e a descomposicion politica
do réxime da Restauracion explican o amplio consenso que tivo, 6 comezo, a dictadura
de Primo de Rivera. De feito, o Manifiesto Fundacional de Unién Patridtica de Ourense
do 29 de febreiro de 1924 estivo apoiado por case todas as organizacions sociais e
politicas da provincia. Asinarono destacados agrarios, como Doroteo Gomez, que era
concelleiro agrario en Ourense e secretario da Federacion Provincial Agraria, Ramoén
Iglesias (concelleiro agrario), J. Lépez Requejo que era periodista agrario de La Zarpa
ou Manuel A. Alberte, que era vocal da Federacion Provincial Agraria. Sete dirixentes
da federacion agraria provincial asistiron a sesion de constitucion Union Ciudadana de
Orense e integraronse nela xunto con membros das vellas elites e con alguns gale-
guistas. Arturo Noguerol figuraban entre eles, foi un dos que participaron na campana
propagandistica de Union Patridtica por toda a provincia e o informe sobre a situacion
desa organizacion en Ourense cando recibiu a visita do dictador salienta o entusiasmo
de Noguerol Bujan.

[...] Constituida oficial y solemnemente la Unién Ciudadana de Orense, era necesario

recorrer la provincia, adentrarse en los ayuntamientos y llegar hasta la ultima de las

chozas del labriego gallego para captar tantas almas hundidas en la ignorancia por el
despético caciquismo y hablarles de la redencion que significaba la obra del Directorio

[...] Se ofrecieron, entre otros, Arturo Noguerol y Manuel Picouto que participaron con el

inspector de Higiene Pecuaria Javier Prado, en los mitines de Carballedo, Castro Calde-

las, Lalin, Verin, Sandias, Ganade, Villardeflores, Crespos de Padrenda, Bande, Viana

y Carballifio."

A proclamacién da Segunda Republica coincidiu, case, coa marcha de Arturo
Noguerol a Rianxo e Narén, sucesivamente, por motivos laborais. Nos anos seguintes
evolucionou cara a esquerda republicana pero mantivo un compromiso inequivoco cos
labregos, cos obreiros e cos emigrantes de Galicia. Foi a causa pola que o asasinaron
os fascistas de azul en agosto de 1936. Mais o seu pensamento fisiocrata e reformador
sobreviviu nas publicacions senlleiras nas que tifia colaborado ata daquela. Coidamos
que é de xustiza lembrar a sua figura neste Ano da Memoria que honra e recofiece a
cantos bons e xenerosos loitaron por un mundo mellor e perderon a vida ou a liberdade
na ratoeira da retagarda ou na fronte durante a Guerra Civil e baixo a dictadura de Fran-
co e dos seus secuaces nos anos seguintes.

Caldas de Reis, xufio de 2006

0 Referimonos 6s artigos “El nacionalismo gallego” (La Region, 5 de decembro de 1918) e “Manifesto do
Partido Nazonalista Galego” (A.N.T., n? 90, 25 de maio de 1919). Resulta especialmente salientable a vixencia
dos plantexamentos que expofen neste segundo artigo no que atinxe a organizacion territorial do Estado,
pois afirmaban que “son cosas distintas las tierras espafiolas y el Estado espafol y contra esta constituciéon
actual del Estado espariol van nuestros golpes”. Coidaban que “la unidad espafiola sera mas firme en un
régimen federativo que en el actual’.

" Citamos, textualmente, do “Informe de la Union Patridtica” elaborado por Arturo Salgado Biempica (1929).
O Manifesto de 1924 asinarono, tamén, destacados representantes dos sefiores da terra como Narciso Rivas
e C. Casar, veteranos do activismo social-catélico como o crego J. Gémez Alanis de Cea e prometedores ga-
leguistas como C. Guitian e Pefa Rei, segundo Marcos Valcarcel (1992: 162 e 830). Ese dbano ideoléxico in-
dica o caracter rexenerador e socialmente integrador co se percibia o Directorio na nosa provincia en 1924.

